
ЗАПИСНИК
од
ТРЕТА СЕДНИЦА НА СОВЕТОТ ЗА РЕФОРМА НА ЈАВНА
АДМИНИСТРАЦИЈА
одржана на 02.12.2025 година во 11:30ч.
во 
Свечена сала, Влада на Република Северна Македонија 

	ПРИСУТНИ  
	Проф. д-р Христијан Мицковски (Претседател на Владата на Република Северна Македонија), Горан Минчев (Министер за јавна администрација), Радослав Настасијевиќ Варџиски (Заменик министер за дигитална трансформација), Фатмир Лимани (Министер за социјална политика, демографија и млади), Игор Филков (Министер за правда), Златко Перински (Министер за локална самоуправа), Оливера Нечовска (секретар на Секретаријат за законодавство), д-р Љубица Караманди  Попчевски (Директор на Агенција за администрација), Орце Ѓоргиевски (Претседател на ЗЕЛС), Лазе Јакимоски (Заменик министер за јавна администрација), Маја Рисова Мутлулар (Шеф на Кабинет на министерот за јавна администрација), Олгица Радевска (Асистент на министерот за јавна администрација), Есма Адиловиќ Фазлиќ (Министерство за јавна администрација), Ирена Стамеска Ѓеровска (Министерство за јавна администрација), Ангела Саплиева (Министерство за јавна администрација), Симона Манева (Министерство за јавна администрација), Александра Савов (Министерство за јавна администрација)

	ПРЕТСЕДАВАЧ  
	Проф. д-р Христијан Мицковски, Претседател на Влада на Република Северна Македонија   




Третата седница на Советот за реформа на јавната администрација (во натамошниот текст: Советот) ја отвори претседателот на Владата на Република Северна Македонија, проф. д-р. Христијан Мицкоски, кој воедно е и претседавач на Советот за реформа на јавна администрација. На самиот почеток ги поздрави присутните и им се заблагодари за присуството на третата по ред седница на Советот. Потоа го презентираше Предлог Дневниот ред:

Предлог дневен ред

1. Усвојување на Записникот од втората седница на Советот за реформа на јавната администрација, одржана на 01.04.2025 година;
1. Разгледување и усвојување на нацрт ажуриран Акциски план 2023-2026 од Стратегијата за реформа на јавната администрација (2023 – 2030);
1. Разно (прашања/предлози).

Бидејќи присутните немаа забелешки по предлог дневниот ред, истиот едногласно беше усвоен. 

Согласно дневниот ред, прва точка беше Усвојување на Записникот од втората седница на Советот за реформа на јавната администрација одржана на 01.04.2025 година.  Со оглед дека немаше забелешки, истиот беше усвоен. Претседавачот наведе дека имајќи ја предвид воспоставената пракса се очекува  Министерството за јавна администрација (МЈА) записникот од втората седница да го објави на веб страната на министерството.

Потоа, претседавачот Мицковски се осврна на точка 2 од Дневниот ред и истакна дека согласно системот за следење и известување на спроведувањето на Стратегијата за РЈА, Министерството за јавна администрација како надлежна институција за координација на процесот ги подготви годишните извештаи за реализација на мерките и активностите од Стратегијата за РЈА и Акцискиот план (АП) за 2023 и 2024 година. Во извештаите се претставени и предизвиците кои довеле до доцнење или неспроведување на некои од планираните активности што влијае на плановите за реформа во периодот 2025-2026 година и потребата од нивно ажурирање. За таа цел, МЈА започна процес на ажурирање на АП од Стратегијата за РЈА во согласност со Методологијата за начинот на подготвување, спроведување, следење, известување и оценување на секторските стратегии и член 43 од Упатството за структурата, содржината и начинот на подготвување, спроведување, следење, известување и оценување на сeкторските и мултисекторските стратегии.

Во однос на оваа точка, Мицковски го повика министерот за јавна администрација, Горан Минчев, накратко да го презентира нацрт ажурираниот Акциски план 2023-2026 од Стратегијата за реформа на јавната администрација (2023 – 2030).
Минчев го изрази своето задоволство дека одржувањето на вакви седници на Советот за реформа на јавната администрација е од исклучително значење, бидејќи нивната редовност, транспарентност и конструктивност се поздравени и нотирани во Извештајот за напредокот на Европската комисија како позитивна практика во управувањето со реформските процеси. Нагласи дека процесот на ревидирање на Акцискиот план МЈА го започна уште на почетокот на месец мај оваа година и преку инклузивен и транспарентен процес сите институции активно учествуваа и придонесоа со свои предлози, коментари и забелешки — како на организираните работни состаноци, така и по електронски пат.
Минчев наведе дека Министерството за јавна администрација, како надлежна институција за координација на Стратегијата за РЈА, процесот на ажурирање на Акцискиот план 2023–2026 го направи согласно Упатството за подготовка, спроведување, следење и оценување на стратегиите, каде е нотирано дека ажурирање на акциски планови на стратегии може да  се иницира по истекот на најмалку две години од усвојувањето на истите, па бидејќи Стратегијата за РЈА е донесена во јули 2023 година Министерството навремено го започна процесот. 
Оттука, при изработката на ажурираниот АП се обезбеди целосна усогласеност со приоритетите од Програмата за работа на Владата 2024–2028, како и со документите од процесот на европска интеграција – Патоказот за РЈА и Реформската агенда. АП е усогласен и со измените во Законoт за организација и работа на органите на државната управа, со што се идентификувани водечките институции надлежни за реализација, како и другите органи вклучени во спроведувањето на активностите. Во ажурираниот нацртАП исто така се инкорпорирани и препораките од Извештајот од оценската мисија на СИГМА за 2024 година.
Во насока на транспарентноста, нацрт Акцискиот план беше објавен на ЕНЕР со што се овозможи учество и на надворешните засегнати страни. Дополнително, беше одржана јавна расправа со институциите, граѓанскиот сектор, меѓународните партнери и експерти од СИГМА, од која произлегоа препораки што Секторот за реформа на јавна администрација ги преработи во конкретни активности и се дел од ажурираниот АП.
Минчев истакна дека по разгледувањето на Акцискиот план на денешната седница, МЈА ќе подготви Информација за ажурираниот Акциски план која треба да биде усвоена од страна на Владата на Република Северна Македонија. Во таа насока, апелираше до сите институции навремено да ги достават своите мислења до Министерството за јавна администрација, со цел Информацијата да се достави на следната седница на Владата на РСМ.
Претседавачот Мицковски отвори дискусија по оваа точка, но бидејќи никој од присутните немаше забелешки предложи Советот да го усвои нацрт ажурираниот Акциски план 2023-2026 од Стратегијата за реформа на јавната администрација (2023 – 2030) и истиот да биде доставен на на разгледување на седница на Влада.  
Веднаш потоа тој премина на последната точка  од Дневниот ред - Разно (прашања/предлози). Бидејќи никој од присутните немаше прашања и предлози, претседавачот им се заблагодари на присутните за присуството и вниманието и ја затвори седницата. 

	
		
Министерство 
за јавна администрација на
Република Северна Македонија

бул. „Св. Кирил и Методиј“ бр. 54, Скопје, Република Северна Македонија

